
Қазақ хандығының 
құрылуы



*Қазақ хандығы - Қазақстан 
аумағында бұрын болған 
мемлекеттік құрылымдардың 
мұрагері, этникалық 
процестермен байланысты 
əлеуметтік қатынастардың 
өзгерістер мен экономикалық 
даму нəтижесі. 1457 жылдың 
күзінде Əбілқайыр хан 
Сығанақ түбінде 
қалмақтардан жеңілгеннен 
кейін, Керей мен Жəнібек 
сұлтандар қол астындағы ру-
тайпалармен Шу өңіріне 
келіп қоныстанып, Қазақ 
хандығының негізін салады. 



*Мұхаммед Хайдар Дулатидің «Тарихи Рашиди» 
кітабында Қазақ хандығының құрылған жері - Шу 
бойы мен Қозыбасы деп айтылады. 1458 жылдың 
көктемінде Керейді ақ киізге көтеріп хан 
сайлайды. Əбілқайыр ханға наразы сұлтандар, 
əмірлер, ру-тайпа басылары Керей мен 
Жəнібекке келіп қосылады. Аз уақыттың ішінде 
халықтың саны 200 мыңнан асып түседі. Қазақ 
хандығының құрылуы осыған дейін бүкіл 
Қазақстан аумағында болған əлеуметтік-
экономикалық жəне этно саяси процестердің 
заңды қорытындысы еді.



*XV ғасырдың алпысыншы жылдары Қазақ хандары 
қарсыластарын тықсыра отырып, Батыс Жетісуға табан тіреді. 
XVI-XVII ғасырларда Қазақ хандығы нығайып, этникалық 
аумағының негізгі бөлігін қамтитын шекаралары кеңейе 
түсті. Орта Азия, Астрахан, Қазан, Сібір хандықтарымен, 
Ресеймен тығыз байланыс болды. Қасым хан, Хақназар хан, 
Тəуекел, Тəуке хандардың есімдері Қазақ мемлекеттілігі 
деген атаумен қоса жүреді. Өйткені олардың қазақ жерін 
нығайтудағы, қазақтардың үстемдігін орнатудағы əрекеттері 
орасан зор болатын.



*Хандықтағы жоғары билік хан қолына 
шоғырландырылды. Салт бойынша, хан 
тағына отыруға рудағы үлкен ұлдың 
құқығы басым болды. Хан əскерлердің 
бас қолбасшысы жəне жоғарғы сот 
қызметін атқарды, шет мемлекеттермен 
келіссөздер жүргізу, соғыс жариялау 
мен бейбіт бітім жасау, заңдар шығару 
жəне хандықтың бүкіл аумағын 
билеудің бас құқығына ие болды.

*XV-XVII-ғ. Қазақ хандығы дəуірінде қазақ 
этносының материалдық жəне рухани 
мəдениетінің негізгі сипаттары 
қалыптасты.

*Қазақ хандығынын пайда болу фактісі 
Жетісудың батыс бөлігінде өтті. Дəл 
осы жерге Керей мен Жəнібектің 
қарамағындағы, Орталық жəне Оңтүстік 
Қазақстан аумағында тұратын Орта 
жүздің қазақтары қоныс аударды.



*Қазақ хандығының əрмен қарайғы нығаю процесі жер 
аумағының кеңеюі Сырдария өңірінде, Оңтүстік 
Қазақстан өлкелерінде мемлекеттін орнығуымен қатар 
жүрді. Қазақ хандары Сыр бойындағы қалалы өңірлерді 
өзінің экономикалык жəне əскери базасы деп таныды.

*Оңтүстік Қазақстан о бастан-ақ Кіндік Азияға тəн - 
көшпелі мал шаруашылығы мен отырықшы-егіншілік 
деген екі негізгі мəдени типтің бір-бірімен үйлескен, 
тоғысқан жері болатын. Осындай аралас тарихи-
географиялық жағдай өңірдің мəдени-шаруашылық 
ерекшелігін ғана айқындап қоймай, ежелгі жəне 
ортағасырлардағы мемлекеттік құрылымдардың қарым-
қатынасының тарихында да ерекше роль атқарды. Түрлі 
тарихи кезеңдерде Оңтүстік Қазақстан əртүрлі 
мемлекеттерді басқарған ақсүйектердің (элита) 
тайталасқан жері болды.



*Осы күрестің барысы, қазақ хандарының ішкі, сыртқы саясаты, 
хандық аумағының кеңеюі, Қазақ хандығы тарихының т. б. 
қырлары қазақстандық ғалымдардың көптеген еңбектерінде 
тереңдетіле қарастырылған.

*Сырдарияның ортаңғы жəне төменгі ағысы бойындағы жерлер 
Орта жəне Кіші жүз қазақтарының қыстайтын мекендері 
болатын.

*Ол кезде Сарыарқа Орта Сырдариямен етене тығыз байланыста 
болды. Осы өлкені Орта жүз қазақтары қолайлы қыстық 
жайылым ретінде жоғары бағалайтын.

*Қазақ даласының жағрафиялық ерекшеліктеріне сай, Шығыс 
Дəшті-Қыпшақ территориясында ерте ортағасырлар кезеңнен-
ақ бақташы қауымдар қыс уақытында оңтүстікке - Сырдария 
өңіріне, оның сағасына, Қаратау қойнауына келіп қыстайтын 
мал шаруашылығы қалыптасқан болатын. Дəл осы шаруашылық 
циклі Қазақ хандығы кезінде де қолданылып жатқан еді.



*Орталық Қазақстан мен Орта Сырдария Орта жүз қазақтары 
үшін ортақ территория болып саналды. Ал төменгі Сырдария 
жерлері мен Арал өңірі де Кіші жүз қазақтары үшін дəл 
осындай мəнге ие еді.

*Астанасы Түркістан қаласы болған Қазақ хандығы тұсында 
Орталық Қазақстан мемлекеттің стратегиялық тұрғыдан аса 
маңызды өлкелерінің бірі болды. Керуен жолдары ішінде көне 
дəуірлерден жеткен екі бағыт ерекше орында тұрды.



*Сарысу жолы өңірдің батысымен өтті. Оңтүстікте, Жібек 
жолының негізгі торабынан бастау алған ол Түркістанның 
үстімен Ұлытауға жете тармақталып, əрі қарай — Орал мен 
Еділге кететін. Қазақтар үнемі маңызды кеңестер өткізіп 
отырған, көптеген рулардың таңбасы қашалған атақты 
Таңбалытас осы Сарысу бойында. Қарқаралы жолы шығыс 
тарапта қанат жайды. Оңтүстікке Хантау мен Шу арқылы 
түсетін бұл бағыт, теріскейге қарай қимақтардың жұрты болған 
Ертіс бойына жəне одан əрі Батыс Сібірге тартатын. Қарқаралы 
жолын Хан жолы деп те атады.

*Қазақ хандығы кезеңінің көптеген сəулеттік ескерткіштерінің 
арасында қазақтармен достық қарым-қатынаста болған ойрат 
ұлыс князьдары XVII ғасырда лама дінінің пұтханасы ретінде 
салдырған Қызылкеніш сарайы (Қыз Əулие сарайы) бар.

*Қызылкеніш сарайы Қарағанды қаласынан оңтүстік-шығысқа 
қарай 260 км жерде, Қарағанды облысы Қарқаралы ауданының 
территориясындағы Кент тауында орналасқан.



*Сарай Қызылкеніш сайында, өзеннің оң жағалауында орын 
тепкен. Ертеден бері жергілікті қазақтар оны «Қыз Əулие» деп 
атағанымен, зерттеушілер өз жұмыстарында «Кызыл-Кенчский 
дворец», «Кызыл-Гянчский дворец», «Кзыл-Кенч, «Кызыл-
Кенш», «Кызылкентский дворец», "Қызылкеніш сарайы" деп 
атап келді.

*Қызылкеніш сарайы өзінін архитектуралық стилі жағынан (2 
қабат, балкон, колонналар), сондай-ақ археологиялық қазба 
барысында табылған заттарына қарағанда да кейінгі кезеңде 
салынған қазақ құрылысына ұқсамайды. Сарайға жүргізілген 3 
жылдық зерттеулер көрсеткендей, ескерткіш ғұрыптық 
құрылыс болып табылады. Соған қарағанда ол ойраттардың 17-
ғ. тұрғызған ламаистік ғибадатхана, яғни монастырь (храм) 
болса керек.

*Сарайды өткен ғасырдың 50-жылдарында Республикалық 
Археологиялық карта құрастыру барысында Қазақстан ҒА 
экспедициясы зерттеді.



*Қызылкеніш сарайына археологиялық казба 1985 ж. басталды. 
Оны Қазақстан мəдениет Министрлігінің 
"Казпроектреставрация" Институтының археологиялық отряды 
жүргізді.

*Ескерткіштін бұдан кейінгі зерттелуін 1986-1987 ж. Қарағанды 
Мемлекеттік университетінің археологиялық экспедициясы 
жалғастырды (профессор А.К.Əбілов бастамасымен құрылған 
«Эврика» студенттік отряді).

*Зерттеу барысында негізгі сарай 3 жеке кұрылысымен толық 
аршылып, ескерткіш маңында орналасқан қорымнан 10 жерлеу 
орны қазылды. Қазбаға дейін сарай қирандысы диаметрі 25 м-
ге, биіктігі 2,7 м-ге дейін жететін тасты-топырақты төбе 
түрінде болып келген. Зерттеу барысында үстіне қалың шөп 
пен итмұрын бұталары өскен оның айналасынан үш жеке 
құрылыстың қирандысы мен қорым тіркелді. Сарайдың 
оңтүстік-шығыс жағында, яғни кіре берісінде тереңдігі 2 м-ге 
жететін сопақ пішінді екі шұңқыр бар.



*Қазбадан кейін, тамбуры бар. 4 бөлмеден тұратын негізгі сарай 
жобада айқыш (крест) тəрізді құрылыс болып шықты. Сарайдың 
қабырғалары өңделмеген тақта тастардан қаланған. Тақталардың 
қалыңдығы 0,10 - 0,20 м. Құрылысты салу барысында онын 
бұрыштарына ұзындықтары 0,6 - 0,7 м, ендері 0,4 - 0,5 м болып 
келетін үлкен тақта тастар пайдаланылған.

*Зерттеу нəтижелері көрсеткендей, ескерткіш өте қысқа уақыт өмір 
сүрген. Адамдардың ұзақ уақыт өмір сүрген іздерінің жоқтығы. Тек 
шамалы ғана күл қабаты, жануарлар сүйектерінің аздығы мен 
табылған олжалардың мардымсыздығы ескерткіштің тұрақты мекен-
жайға айналмағандығын меңзейді.



*Ескерткіште адамдар өте қысқа мерзім тұрған. Түрлі 
себептерге байланысты ол өзінің өмір сүруінің алғашқы 
кезеңінде-ақ қиратылып тасталуы мумкін. Қорымның 
зерттелген жерлеу құрылыстарының көпшілігі бос. Бірақ, 
жерлеу құрылысының құрылымы көрсеткендей, олар 
мұсылмандық ғұрып бойынша салынған. Үстіндегі тас 
үйінділері, жерленгендердің батыс, солтүстік-батыс тұрақты 
бағыттары, жерлеу заттарының жоқтығы мұсылмандық жерлеу 
ғұрпы туралы айтады. Бұл жерде қазақтар өздерінің тумаларын 
жерлеген деп болжам жасауға негіз бар.

*Келтірілген ойларды сəл қорытар болсақ, Қызылкеніш сарайы 
ламаистік монастырь ретінде XVII ғ. салынған. Тек болжам 
бойынша, оны XVII ғ. 40-жылдарында хошоуттік Хундулен-
Убаши немесе осы ғасырдың 70-жылдарының бірінші 
жартысында Очирту-Цецен-хан салдыруы мүмкін.


